
Pou Piblikasyon Imedyat: 7 mas 2013 

ADMINISTRASYON CUOMO ANKOURAJE USDA POU CHWAZI NEW YORK POU PWOGRAM-PILÒT 

YOGOUT KRÈK 

 

Jodi a, Gouvènè Andrew M. Cuomo te anonse administrasyon li ankouraje Depatman Agrikilti Etazini 

(USDA) pou chwazi Eta New York pou egzekite pwogram-pilòt yogout grèk melanje. 

 

Yon lèt Manm Komisyon Agrikilti ak Mache Eta New York, Darrel Aubertine, voye ba Sekretè USDA, Tom 

Vilsack, ki endike enterè eta a yo chwazi pou pwogram-pilòt la, epi ki ankouraje USDA pou amande 

prensip nòmal kredi pwoteyin pou pi byen montre valè nitrisyonèl yogout grèk. 

 

Gouvènè Cuomo di konsa, “Kòm premye eta nan pwodiksyon yogout grèk nasyon an, New York se 

adaptasyon natirèl pou chwazi pou egzekite pwogram-pilòt sa a. Gouvènman eta nou an ap kolabore 

avèk sektè prive a pou retire baryè yo pou devlopman biznis, epi rezilta yo montre gwo kwasans nan 

yogout la nan New York. Eta New York vle montre lè nou sèvi Bon Kalite Yogout Grèk nan kafeterya nou 

yo sa ap amelyore sante timoun yo pandan l ap ede lekòl nou yo ekonomize lajan - yon vrè gayan-

gayan.” 

 

Nan mwa janvye a, Depatman Agrikilti Etazini (USDA) te anonse li ta kòmanse yon pwogram-pilòt pou 

teste rannman enklizyon yogout grèk nan pwogram repa nan lekòl yo. Avèk Konsèy Règleman Manje Eta 

a ak Pwogram Danre Agrikòl nan Lekòl yo, New York montre espètiz ak enfrastrikti ki nesesè pou 

egzekite pwogram nan. Pwogram-pilòt sa a ap montre avantaj ki genyen pou mete yogout grèk melanje 

kòm yon dwa pou gen manje ki bon pou sante epi ki pa koute chèk pou repa lekòl yo. Yogout grèk 

melanje a ofri pi gwo avantaj nitrisyonèl pase yogout ki pa melanje avèk mwens sik, idrat kabòn, sodyòm 

ak laktoz ansanm ak yon ogmantasyon nan pwoteyin pou chak ons.  Si USDA rekonèt pi gwo kantite 

pwoteyin pou yogout grèk melanje, lekòl ki ofri yogout grèk melanje a kapab ekonomize $0,02-0,20 pou 

chak tas 4 ons.  

 

Kòm yon rezilta anviwònman dinamik New York pou pwodiksyon yogout, eta a vin premye eta nasyon an 

nan pwodiksyon yogout grèk melanje ki gen izin nan Chobani, Fage, Alpina ak Mueller-Quaker toupatou 

nan eta a. Nan dènye senk (5) ane yo, izin yogout New York yo gen plis pase doub nan kantite ak 

pwodiksyon, epitou pwodiksyon lèt la te ogmante a prèske 850 milyon liv. Apre premye Gwo Reyinyon 



 

Haitian Creole 

sou Yogout ki te fèt ane pase, Gouvènè Cuomo te anonse nouvo pwogram ki vize pou ogmante 

pwodiksyon lèt pandan l ap bese depans yo pou pwodiktè pwodui abaz lèt nan New York.  

 

Pwogram-pilòt USDA ta patisipe nan Pwogram Nasyonal Manje Midi ak Manje Maten nan Lekòl, ki bay 

repa nan lekòl piblik ak lekòl prive ki pa la pou fè pwofi.  

 

Lèt Manm Komisyon Aubertine voye ba Sekretè USDA Vilsack endike nan dokiman siplemantè. 

